
ՀԱՅԱՍՏԱՆԻ  ՀԱՆՐԱՊԵՏՈՒԹՅԱՆ  ԿԱՌԱՎԱՐՈՒԹՅԱՆ 2017 ԹՎԱԿԱՆԻ ՕԳՈՍՏՈՍԻ 24-Ի № 1035-Ա ՈՐՈՇՄԱՆ ՄԵՋ ՓՈՓՈԽՈՒԹՅՈՒՆ 

-------------------------------------------------------------------------------------------------


Հիմք ընդունելով «Իրավական ակտերի մասին» Հայաստանի Հանրապետության օրենքի 70-րդ հոդվածը՝ Հայաստանի Հանրապետության կառավարությունը    ո ր ո շ ու մ     է.
Հայաստանի Հանրապետության կառավարության 2017 թվականի օգոստոսի 24-ի «Բարձրավոլտ էլեկտրացանցեր» փակ բաժնետիրական ընկերության բաժնետոմսերով հավաստված իրավունքները հավատարմագրային կառավարման հանձնելու մասին» №1035-Ա որոշման հավելվածը շարադրել նոր խմբագրությամբ՝ համաձայն հավելվածի:


Տեղեկանք-հիմնավորում

«Հայաստանի  Հանրապետության  կառավարության 2017 թվականի օգոստոսի 24-ի №1035-Ա որոշման մեջ փոփոխություն կատարելու մասին»  ՀՀ կառավարության որոշման նախագծի վերաբերյալ

	1.
	Անհրաժեշտությունը, ընթացիկ իրավիճակը և խնդիրները

	
	
ՀՀ կառավարությունը 24.08.2017թ. №1035-Ա որոշմամբ  հավանություն է տվել «Բարձրավոլտ էլեկտրացանցեր» ՓԲԸ-ի (այսուհետ` Ընկերություն) բաժնետոմսերով հավաստված իրավունքները հավատարմագրային կառավարմանը հանձնելու մասին` Հավատարմագրային կառավարման հիմնադրի` Հայաստանի Հանրապետության, ի դեմս ՀՀ էներգետիկ ենթակառուցվածքների և բնական պաշարների նախարարության և Հավատարմագրային կառավարչի` «Տաշիր Կապիտալ» ՓԲԸ-ի միջև 2017թ. սեպտեմբերի 25-ին ստորագրված հավատարմագրային կառավարման պայմանագրին (այսուհետ` Պայմանագիր): 


	2.
	Կարգավորման նպատակը և բնույթը

	
	ՀՀ կառավարության սույն որոշման նախագծով Պայմանագիրը  շարադրվում է նոր խմբագրությամբ: Պայմանագրում փոփոխվել, լրացվել և խմբագրվել են մի շարք դրույթներ, մասնավորապես. 
· հավատարմագրային կառավարման ժամկետը սահմանվել է 25 տարի (կետ` 4.2),
· Ընկերության աուդիտն իրականացնող անձի հաստատման իրավասությունը վերապահվել է Հիմնադրին (կետ` 1.2.4),
· սահմանվել է Հիմնադրի կողմից Հավատարմագրային  կառավարչին վճարվող վարձատրությունը (կետեր` 1.3, 1.4 և դրանց կապակցված այլ կետեր),
·  սահմանվել է ռիսկերի ապահովագրության վերաբերյալ դրույթ (կետ` 3.6),
· լրացվել և նոր խմբագրությամբ են շարադրվել Պայմանագրի «5. Պայմանագրի դադարումը» և «8. Կողմերի պատասխանատվությունը» բաժինները (կետեր` 8.4-8.11):

	3
	Նախագծի մշակման գործընթացում ներգրավված ինստիտուտները և անձինք

	
	ՀՀ էներգետիկ ենթակառուցվածքների և բնական պաշարների նախարարություն:




ՏԵՂԵԿԱՆՔ

«Հայաստանի  Հանրապետության  կառավարության 2017 թվականի օգոստոսի 24-ի №1035-Ա որոշման մեջ փոփոխություն կատարելու մասին»  ՀՀ կառավարության որոշման նախագծի վերաբերյալ ՀՀ կառավարության որոշման նախագծի ընդունման կապակցությամբ այլ իրավական ակտերում փոփոխություններ կամ լրացումներ կատարելու անհրաժեշտության վերաբերյալ

«Հայաստանի  Հանրապետության  կառավարության 2017 թվականի օգոստոսի 24-ի №1035-Ա որոշման մեջ փոփոխություն կատարելու մասին»    ՀՀ կառավարության որոշման նախագծի ընդունման կապակցությամբ այլ իրավական ակտերում փոփոխություններ կամ լրացումներ կատարելու անհրաժեշտություն չկա:





ՏԵՂԵԿԱՆՔ

«Հայաստանի  Հանրապետության  կառավարության 2017 թվականի օգոստոսի 24-ի №1035-Ա որոշման մեջ փոփոխություն կատարելու մասին»  ՀՀ կառավարության որոշման նախագծի ընդունման կապակցությամբ պետական կամ տեղական ինքնակառավարման մարմինների բյուջեներում ծախսերի և եկամուտների էական ավելացման կամ նվազեցման վերաբերյալ


«Հայաստանի  Հանրապետության  կառավարության 2017 թվականի օգոստոսի 24-ի №1035-Ա որոշման մեջ փոփոխություն կատարելու մասին»  ՀՀ կառավարության որոշման նախագծի ընդունման կապակցությամբ պետական բյուջեում ծախսերի և եկամուտների ավելացում կամ նվազեցում չի նախատեսվում:

